
Fundargerð stjórnar GLÍ 
Stjórn 2026-2027 

4. fundur stjórnar, haldinn 3. september 2026 á skrifstofu GLÍ kl. 13:00  
Mættir; Rögnvaldur, Kjartan, Lambi, Sigmundur og Sigurjón. 

1. Fjármál 
Sigmundur greinir frá stöðunni. Á reikningum eru rúmlega 16 milljónir. Mest af þessum 
fjármunum eru geymdir á hávaxtareikningum hjá viðskiptabanka GLÍ.   
Enn eru útistandandi 750 þúsund vegna ferðakostnaðar 2024 og 2025. Farið er yfir hverjir 
skulda ennþá. Skoðað verður að setja þetta í lögfræðiinnheimtu fljótlega, en fyrst verði 
viðkomandi látin vita.   
Allar færslur bókhalds GLÍ til loka júlí, er frágengið. Helstu útgjöld næstu mánaða verður 
fjallað um, síðar á fundinum, undir liðum um kynninga- og útbreiðslustarf.  

2. Nefndir 
Nefndir verða að mestu óbreyttar frá fyrra ári. Eins og staðan er nú, eru nefndir sambandsins 
þannig skipaðar:  
Mótanefnd: Kjartan Lárusson, Guðbjört Lóa Þorgrímsdóttir og Guðjón Magnússon  
Fræðslu- og útbreiðslunefnd: Rögnvaldur Ólafsson. Hann er að vinna í að fá tvo nefndarmenn 
í viðbót.  
Minjasafnsnefnd: Lambi Haraldsson, Jón M. Ívarsson og Helgi Bjarnason.   
Utanríkisnefnd: Sigurjón Leifsson, Lambi Haraldsson. Unnið er að því að fá inn þriðja mann. 
Laganefnd: Taka þarf verulega til í lögum GLÍ og reglugerðum, m.a. vegna breytinga á lögum á 
síðasta Glímuþingi, þar sem ákveðið var að nota „íslensk glíma“ í stað „glíma“. Hvernig 
nefndin verður mönnuð er frestað til næsta fundar.  

3. Kynningar- og bréfsefni  
Breytingatillaga liggur fyrir um breytt útlit á bréfsefni GLÍ. Skv. tillögunni yrði bætt við „Íslensk 
Glíma – Þjóðaríþrótt Íslendinga“. Þetta er samþykkt.   
Jafnframt er ritara falið að bæta samsvarandi við í önnur skjöl og eyðublöð sambandsins og í 
kveðju í tölvupóstum 

4. Mótin á komandi vetri  
Kjartan upplýsti að Glímuráð HSK var með fund s.l. mánudag þar sem lagðar voru línurnar fyrir 
starfið þar í vetur. Tvö félaganna munu hefja glímuæfingar nú í september. Mót verða haldin 
21 október og 20 nóvember á þessu ári og Grunnskólamót HSK er áætlað 27 janúar 2027. 
Skjaldaglíma Skarphéðins verður svo 10 eða 13 mars.  
Mótanefnd GLÍ hefur sett upp eftirfarandi áætlun um mót;  
- haustmót snemma í nóvember  
- mót 20. Janúar  
- grunnskólamót um mánaðarmót febrúar og mars  
- mót í lok mars  
- Íslandsglíman í Reykjavík í apríl. Staðsetning Íslandsglímu ræðst af ákvörðun Sjónvarpsins, 
en verið er að vinna í að fá Íslandsglímuna sýnda í beinni útsendingu.   
Öðrum mótum verði dreift á milli Búðardals, Reyðarfjarðar, Norðurlands og Suðurlands. 

Áfram verður unnið út frá þessari áætlun og ákveðið hvaða mót teljast Íslandsmót einstaklinga 
og í sveitaglímu, þannig að þau verði styrkhæf fyrir ferðastyrk frá ÍSÍ.  

5. Fyrirhugaðar kynningar og útbreiðslustarf  
Ætlunin er að fara í grunnskóla í Þingeyjarsveit (Stóru Tjarnir, Þingeyjaskóli að Hafralæk, 
Reykjahlíðarskóli) og etv. á Grenivík. Jafnframt yrði farið á Húsavík, en þaðan hefur borist 
beiðni um glímukynningu.  Þessi yfirferð tæki 10 daga og kostnaður yrði um 300-400 þúsund. 
Einnig yrði farið um Eyjafjörð; Dalvík, Þelamörk, Hrafnagil og etv. víðar. Í vetur verða reyndir 
glímumenn á svæðinu og myndi GLÍ standa undir kostnaði fyrir áframhaldandi glímustarf, ef 
vel gengur.   
Auk þessa er verið að skoða hvaða kostir eru í boði í Borgarfirði, fáist heimamaður til að fara í 
skóla og vera með æfingar. Verði af því kostar hvert skipti um 35 þúsund, með akstri og vinnu. 
Verði þetta vikulega, er kostnaður um 420 þúsund fram til áramóta.  
UÍA ætlar með stuðningi GLÍ, að fara í skóla í Fjarðarbyggð, með það að markmiði að fá fleiri 
virka iðkendur á svæðið  
Eins og fram kom áður, eru að hefjast æfingar hjá tveim félögum innan HSK, nú í september. 
Ætlunin er að halda æfingabúðir hjá þeim félögum innan HSK sem stunda glímu, en GLÍ myndi 
kosta þjálfara.  

6. Ferðakostnaður  
Fram kom tillaga um að styrkja keppendur sem mæta á mót á vegum GLÍ, um 3.000 krónur 
fyrir hverja 100 km sem ferðast þarf frá heimabyggð á mótsstað, ef meira en 100 km eru á milli 
staða. Sem dæmi, þá þarf keppandi frá Reyðarfirði sem fer á mót í Reykjavík, að ferðast 
tæplega 700 kílómetra. Félag keppandans fengi þá 21.000 krónur í styrk til að standa undir 
ferðakostnaði. Þessi tillaga er samþykkt.   

7. Önnur mál  
a. Félagaskipti 

Í dag barst tilkynning um félagaskipti. Þórður Páll Ólafsson mun keppa fyrir Íþrótta- og 
ungmennafélagið Mývetning, en hann er að skipta úr KR. Félagaskiptin eru samþykkt og 
verður Þórður Páll löglegur með Mývetningi eftir 4 vikur, eða frá 1. október 2026.  

b. Útgjöld vegna kynninga og útbreiðslustarfs  
Í umræðum um fjármál GLÍ, var ákveðið að ræða útgjöldin undir sérstökum lið. Reikna 
má með að GLÍ styrki hvert svæði um 800þús. til 1 milljón til að standa undir útgjöldum 
við kynningar- og útbreiðslustarf. Það er vel innan þeirra marka fjárhagsáætlunar sem 
samþykkt var á ársþingi í júní 2026.  

c. Heimasíðan og Facebook  
Lítið er að gerast hér. Einn varastjórnarmanna vann ötult starf með ritara fram að síðasta 
þingi, við að viðhalda upplýsingum á vefnum og á Facebook. Þetta hefur legið niðri alltof 
lengi. Ljóst er að núverandi heimasíða er alls ekki góð og mjög tímafrekt að viðhalda efni 
og setja inn upplýsingar. Ritara er falið að kanna möguleika á gerð nýrrar heimasíðu.  

d. Prentari 
Ritara er falið að kaupa nýjan prentara fyrir GLÍ.  

e. Þinggerð og fundargerðir  
Samþykkt er að setja þinggerð frá síðasta Glímuþingi, inn á heimasíðuna við fyrsta 
tækifæri.  

Næsti fundur verður að öllu óbreyttu, haldinn 28 september kl. 13:00 á skrifstofu GLÍ 

Fundi slitið kl. 15:35. Fundargerð skráð af Sigurjóni Leifssyni 

 

Staðfesting stjórnarmanna: 

     

     

 


